
سەرنجڕاكێشیی رەنگی زەردو زێڕی بۆ قژ

زۆربەی ئافرەتان حەزو خولیایان لەگۆڕینی رەنگی قژیان هەیە، تەنانەت ماوە 
ماوە رەنگی پرچیان دەگۆڕن تا مۆد و ستایلێكی تازەیان لە ئارایشت و رەنگی 
قژیــان بــۆ بــەدی بێــت، ئەوانەی زیاتر حــەز بە رەنگی زەرد و زێــڕی بۆ پرچیان 
دەكــەن، پێویســتە مــۆدو شــێوازەكانی ئەو رەنگــە بزانن بــۆ ئەنجامدانی گۆڕینی 
رەنگــی قژیــان كــە چەند نموونەیەكی دەخەینەڕوو. ئەو رەنگانەی كە زیاتر باون و 
مۆدی ئارایشتیان سەرنجڕاكێشە، بریتییە لە رەنگی زێڕی و زەرد، كە ئەو رەنگە 
بــۆ شــوێنی دەوام و زانكــۆ و تەنانــەت دەرەوەش گونجاوە، بۆ ئەو كچانەی كە حەز 
بــە هایلاتــی رەنگــی زەردی تێكــەڵ بــە رەنگی رەساســی دەكەن، هەروەهــا دەتوانن 
بۆیەكانــی )ئۆمبــری(، تایبــەت بــە رەنگكردنی تاڵەكان و كەزی پــرچ بەكار بێنن، 
واتــە بەشــی كۆتایی پــرچ لە رەنگێك بێت، یان تێكەڵكردنــی دوو رەنگی جۆراوجۆر 
وەك ســتایلی )بێرگنــدی( لەگــەڵ زەرد، یان قاوەیی لەگــەڵ رەنگی هەنگوینی، بۆ 
ئــەو ئافرەتانــەی حەز بە ســادەیی لە رەنگــی قژیان دەكەن، دەتوانن رەنگی پرچیان لە 
رەنگێــك بێــت، یــان بۆیــەی قاوەیی كراوە بــەرەو رەنگی زێڕی مۆدێكــی نایاب دەبێت 
بۆیــان. گرنگــە بزانــن كــە نمــرەی رەنگــی زەرد بــۆ پــرچ، جیــاوازە لە كەســێكەوە بۆ 
كەســێكی دیكە، ئەوەش بە پێی رەنگی پێســتی ئەو كەســەیە، بۆیە پێویســتە ژمارەی 

رەنگەكە لەگەڵ رەنگی پێست هاوتا بكرێت و پاشان رەنگە زەردەكە هەڵبژێردرێت. 

رەنگی شین بۆ جلی 
زستانە

رەنگە باوەكانی بۆیەو سووراوی نینۆك 
لە وەرزی سەرما 

و  ســەرما  وەرزی  لــە  ئــەوەی  بەهــۆی 
رەنــگ  بەســەر  گۆڕانــكاری  ســۆڵەدا، 
هەمــان  دێ،  ماكیــاژدا  شــێوازی  و 
حاڵەتیش بۆ جلەكانیش دروستە، كاتێك 
لــەو وەرزەدا گۆڕانــكاری لــە رەنگی 
جلەكانــت دەكەیت، شــێوازێكی تازە 
و شــیك لە مۆدی جلەكەت بەدی 
لــە  رەنــگ  چەندیــن  دەكەیــت، 
وەرزی زســتانەدا باو دەبن، وەك: 
رەساســی، قاوەیی، رەش، شین. 
هەر رەنگێك بۆ شوێن و كاتێك 
دەپۆشرێن، سەبارەت بە رەنگی 
رەساســی بــۆ كاتــی دەوام و 
زانكــۆ، قاوەیــی بۆ دەرچوون 
و گەشــت، رەشــیش دەتوانی 
بــۆ ماڵ و بازاڕكــردن لەبەر 
بكەیــت، بەڵام رەنگی شــین 
بــۆ بۆنــەو یــادو دەرچــوون 
دەگونجێــت،  گەشــتیش  و 
چونكە رەنگێكە رەنگدانەوەو 
بریقــەی هەیــە، لــە وەرزی 
زستانیشدا رەنگەكان ئەوەندە 
هــەر  نابێــت،  كاریگەرییــان 
بۆیــە رەنگی شــین لوتكەی 
بــۆ  دەبێــت،  زســتانە  جلــی 
ئامادەكردنــی جلێكــی شــیك 
لــە رەنگــی شــین لــە وەرزی 
دەتوانــی  ســەرما و ســۆڵەدا، 
ئەو ســتایلانە دروســت بكەیت: 
كراســێكی درێژی شــین تا سەر 
چــۆك، یان كــورت لەگەڵ جینز 
لەبــەر بكەیــت، هەورەهــا دەتوانی 

تەنــوورەی شــین بكەیتــە مــۆدی 
لەلایەكــی  جلەكــەت،  ســەرەكیی 

دیكەوە جینزەكان هەمیشە لە رەنگی 
شــینن، ئەوانــە هــەر بۆخۆیــان مۆدی 

تایبەتیــان هەیــە، بــۆ جلــی ســەرەوەش 
دەتوانی بلووزو چاكێت و كراسی شینیش 

هەمیــش  و  گــەرم  هــەم  بكەیــت،  لەبــەر 
رەنگێكی سەرنجڕاكێشە. 

دەستەكانت هێمای سەرنجڕاكێشی و جوانیتە، گوزارشت لە لێهاتوویی و كارامەییت دەكەن، بۆ گرنگیدان 
بە نینۆكەكانت، تەنیا )فڵچەیەكی بچووك و بۆیە و ئەســیتۆن(ت پێویســتە، بەڵام گرنگە ئەو شــێوازە نایابە 
لــە نینۆكــت بدەیــت كە دەبێتە جێی ســەرنجی هەمووان، تا هەموو بڵێن مەناكێــری نینۆكت وەك تابلۆیەك وایە، 

چەندین مۆدی نینۆك لە وەرزی زستانەدا باون، كە ئەوانەن: 
ئەوانــەی نینــۆك درێــژن وا جوانــە زیاتــر نەخــش و رەنگی نینۆكەكانیان لە رەنگی ســپی بێــت، هەروەها دەتوانن 

بەشی لای ژوورەوەی نینۆكیان لە رەنگێك بێت و دواتر بە رەنگی سپی تەواوی بكەن. ئەوانەی حەز بە رەنگی زێڕ 
و گۆڵد دەكەن، دەتوانن بەشــێكی نینۆكیان ســوور بێت و بەشــی دواتر گۆڵد بێت، ئەمەش دوای ئەوەی ســوورەكە 
لێــدەدەن، پاشــان بریقــەداری بكــەن، دواتــر نیو مانگێكی زێڕینە لە بەشــی خوارەوەی نینۆكتان بــدەن، بۆ ئەوانەی 
حەزیان بە شێوازی چڕیشە، دەتوانن مۆدی هاوشێوەی قەیتانی پێڵاو كە نەخشێكی دوو رەنگە بۆ نینۆكەكانیان 
بكەن، مۆدێكی دیكەش كە زۆر باوە ئەویش خاڵی سوورە، ئەمەش لە شێوەی دەنكە سووری نێو نینۆكەكانە، 
بە مەرجێك رەنگی سەرەكی، یان ژێرەوە لە رەنگێكی سوور نزیك بێت. بۆ ئەوانەی حەز بە هێلكاری دەكەن، 
دەتوانن هێڵیكی لار، یان هێڵیكی راســت بە نێو ئاراســتەی نینۆك چ بە شــێوەی ســتوونی بۆ ئاراســتەی 
دەست، یان ئاسۆیی لە نێو نینۆكەكانیان بنەخشێنن، هەروەها دەتوانن رەنگی سەرەكی نینۆكتان لە رەنگی 

سپی، یان رەش بێت، ناوەڕاستی نینۆكیش بە نەخش و دیزاینێكی دیكە و لە رەنگێكی دیكە بێت. 

دایكێك 
كچەكەی دەكاتە 
پەپوولەو پاڵەوان 

رووبــــاری رەنگــــدار!

نمایشی ئاسمـــــــــــــــــــــــــــــــانیی ئۆتۆمبێل

هەست و سۆزی دایك بۆ منداڵەكانی لەهەموو روویێكەوە بێ سنوورەو ئەوەی لەدەستی 
دێت بۆ دڵخۆشی منداڵەكانی دەیكات. ئەو كچە بچووكە كە ناوی )ئانا(یەو تووشی 
نەخۆشــی )هێرشــبرۆنگ( بووەو دەســتێكی بەهۆی ئەو نەخۆشــییەوە دەبڕدرێتەوە، 
دوای ســاڵێك لــەو حاڵەتــە، هەســت بــە لەدەســتدانی دەســتی دەكات و لــە دایكــی 
دەپرســێت: ئاخۆ دەســتم بۆ بڕاوەتەوە؟ دایكیشی كە ئافرەتێكە ناوی )لیزا هۆلۆوای(

یــەو لــە ویلایەتــی مشــیگانی ئەمریكی دەژی، لــە بری وەڵامدانەوەی ئەو پرســیارەی 
كچەكەی، خۆی و كچەكەی بۆ چەندین شوێنی سەیر و دڵڕەفێن دەبات، تا وێنەی جوان 

و ناوازەی كچەكەی بگرێت، دوای ئەوەی چەندین وێنەی كچەكەی بە شــێوەیەكی خەیاڵی 
و ناوازە دەگرێت، كە بووە جێگەی سەرنجی زۆربەی وێنەگران و پسپۆڕانی بواری وێنەگرتن، 

دواتر وێنە جوانەكانی ئەو ئافرەتە بەشداری لە پێشبڕكێی ساڵانەی وێنەی كردو پلەی یەكەمیشی 
بەدەستهێنا، بەم جۆرە كچەكەی نەبوونی دەستێكی لەبیر كردو دایكەكەشی بەناوبانگ كرد. 

هەمیشــە دەبینین كە رووبارەكان بە رەنگی ژێر ئاوی لەبەر 
تیشــكی خــۆر دەبریســكێنەوەو نــاوەوەی رووبارەكــە بــە روونی 
دەبینرێــت، جــار جارەش بەهــۆی رەنگدانەوەی نــاوەوەی ئاوی 
رووبارەكــە، یــان تێكــەڵ بوونــی بۆیەو كەرەســتە، دەبێتە هۆی 
گۆڕینــی رەنگــی رووبــار، بــەڵام ئــەو رووبارە لە سرووشــتەوە 
هەمەڕەنگەو تەنیا رەنگی ئاوی نییە، بەڵكو )5( رەنگە، ئەو 
رووبارە ناوی )ریۆ كانۆ كاستێلس( یان رووباری )5( رەنگەو 
دەكەوێتە ناوچەی سیرانیا دیلا ماكاریكا لە وڵاتی كۆلۆمبیا 
لــە كیشــوەری ئەمریكای باشــوور، درێــژی رووبارەكە دەگاتە 
)100( كیلۆمەتــر، پانییەكەشــی كەمتــرە لــە )20( مەتــر، 
بەهــۆی بوونــی چەنــد رووەكێك بەنــاوی )ماكارینــا كلاڤێگرا 
- Macarenia clavigera(، ئــەو رووەكانــە دەبنــە هۆی 
رەنگدانەوەی تیشكی خۆر بەمەش چەندین رەنگی جۆراوجۆر 
دەردەكەون، تیشــكی خۆر دەشــكێ و دەبێتە )5( رەنگ، بۆیە 

ساڵانە فیستیڤاڵێكی نمایشی ئاسمانیی ئۆتۆمبێل دەكرێتەوە، بە رووباری پێنج رەنگ ناسراوە. 
كــە ســەرەڕای ئــەوەی ئۆتۆمبێلەكانــی نمایــش هەڵدەواســرێن، 
دواجار لە نمایشێكی سەیردا زۆربەی ئۆتۆمبێلەكان لەئاسماندا 
ئاســنینە  تەڵبەنــدە  ئــەو  دانانــی  بەهــۆی  ئــەوەش  دەبینرێــن، 
بەرزانەوەیــە كــە لــە شــێوەی لار دانــراون، بیرۆكــەی ئــەو جۆرە 
نمایشــە لەلایەن كەســێكی بەریتانی بەنــاوی )جێری جۆدوود( 
بــووە، فیســتیڤاڵەكەش بــە نــاوی )جۆدوود(ـــەی ئۆتۆمبێلــە 

نمایشی ئاسمـــــــــــــــــــــــــــــــانیی ئۆتۆمبێل

ماوكلی راستەقینەی نێو دارستان

خێراكانــەو هەمــوو ســاڵێك لــە شــاری )ساســكس(ی بەریتانی 
دەكرێت، دواجار نمایشی بەرزكردنەوەی ئۆتۆمبێلەكان بۆ )26( 
مەتــر ئەنجــام درا، كــە ئۆتۆمبێلێكی جۆری مەرســیدیس بێنز 
توانی ئەو بەرزاییە ببڕێت، شــوێنی پێشــبڕكێیەكە لە زەوەییەوە 
بــەرەو ئاســمانە بــە گۆشــەی )90( پلــەوە، لــەو فیســتیڤاڵەدا 
)120( ئۆتۆمبێــل بەشــدار دەبن و كامــەی زیاتر بەرز ببێتەوە، 

خەڵاتی فیستیڤاڵەكە وەردەگرێت. 

جــاران فیلمەكانی تەڕەزان و پاشــان دەركەوتنی ماوكلی، 
كە هەر یەكە پاڵەوانێك بوون و لە نێو جەنگەڵستاندا لەگەڵ 
ئاژەڵ و گیانداران دەژیان، وەك رۆمان و چیرۆك و داستان 
بوون، بەڵام ئەو داستانە ئەمڕۆ بۆتە راستەقینە و تەڕەزانی 
كــچ و ماوكلــی دەركەوت. ئەو كچــە بچووكە ناوی )تیبی 
تێگری(یــە، هــەر لــە منداڵیــەوە لەلایەن دایــك و باوكییەوە 
رەوانەی نێو هۆزێكی نێو دارستانەكانی باشووری ئەفریقیا 
كــراوە، تــا مــاوەی )2( ســاڵ لەوێ بمێنێتــەوە، دایكی ئەو 
كچــە كــە وێنەگرەو نــاوی )ســێلڤی رۆبێرت( و باوكیشــی 
ناوی )ئالان دیگری(یە، تەمەنی كچەكەیان )10( ســاڵە، 
دوای ئــەوەی ئــەو تاقیكردنــەوەی بەســەردا هــات و دواجار 
لەگەڵ هۆزەكانی نێو دارستان دۆزرایەوە، ئەوەی سەیر بێت، 
تیبی وەك هاوڕێ و دۆستی گیانداران و ئاژەڵانە، بەمەش 
دەبێتە یەكەمین منداڵ كە لەنێو دارستاندا ژیان بەسەر ببات 

و ببێتە هاوەڵی ئاژەڵان. 

جوانترین یاری 
ئاگــــرینی ســـــــــەری

هــەر كاتێــك ویســتێكت لــەدڵ بــوو، پێویســت نــاكات 
ئەوەنــدە خەمــی بــۆ بخــۆی، بەڵكــو هەوڵــی بــۆ بــدە. 
ماوەیەكــە دەتەوێت نهێنییەك بۆ هاوڕێكەت باس بكەیت 
و وا هەســت دەكــەی هێشــتا كاتــی ئــەوە نەهاتــووە كــە 
ئەویــش  بڵــێ،  پــێ  نهێنییــەی  ئــەو  ئێســتا  بیزانێــت، 

نهێنییەكی زۆر گرنگ ئاشكرا دەكات.

گوڵەگەنم

بڕیارەكانــت لەجێــی خۆیانــن و وەك هەوڵــدەدەی ببیتە 
هاوبــەش  كاری  بۆیــە  لەكارەكانتــدا،  ئەزمــوون  خــاوەن 
بكــەو بڕیــاری خێــرا مەدە و بــاش بیربكەوە، بــۆ ئەوەی 
كاریگەری نەرێنی دروست نەكات و دواتر هەست بكەی 
كــە هەڵەیەكی گــەورەت كــردووە. لەئایندەیەكــی نزیكدا 

باری داراییت باشتر دەبێت.

جمك

هەوڵــی خــۆت بــۆ هەنگاوەكانــت داوە و ئیــدی 
چاوەڕێــی ئەنجامەكانــت بكە. رێگا مەدە قســەی 
خەڵك كاریگەرییەكی زۆرت لەسەر دروست بكات، 
ئەگــەر پێتوایــە كارێكــی بــاش ئەنجــام دەدەیــت و 
زیانی بۆ كەس نییە، ئەوا پێویست ناكات رای ئەو 

كەسانە وەربگریت.

شێر

خەمــی داهاتووت نەبێت و كەســێك هاوكاری تەواوت 
دەكات. بــڕوات بــە خــۆت هەبێــت. دەبێــت بەشــێوەیەكی 
بەردەوام و باشتر هەوڵ بدەی بۆ ئەوەی كەسانی دیكەش 
متمانە بە تواناكانت بكەن، خۆشەویستەكەت ئەم ماوەیە 

كاتی نییە وەك جاران قسەت لەگەڵ بكات.

گا

متمانــەی خــۆت لــە دەســت مــەدە و هەمیشــە 
كارەكانــت بــە جوانی بەڕێ بكــە. ئەگەر دەتەوێت 
پێوەنــدی ســۆزداری و خۆشەویســتیی نێوان خۆت 
و نزیكتریــن كەســت بــەردەوام بێــت، دەبێــت رێــز لە 
هەســت و سۆزی بگریت و ئازادییەكانی سنووردار 

نەكەیت.

قرژاڵ

كەســێكی لێهاتــووی و پێویســتە بڕوات بــە داهاتووت 
هەبێــت، ماوەیەكــە كێشــەت هەیــە، بــەڵام چارەســەریان 
نزیكــە، بەشــێوەیەكی گشــتی هەســت بــە ئاســوودەیی 
دەكەیــت و لــە ڕۆژانــی داهاتــوودا یەكێــك لەخەونەكانت 

دەبێتە راستی كە ماوەیەكی زۆرە چاوەڕوانی دەكەیت.

كاوڕ

ســــــــــــــــــــــــــاڵ
ســاڵانە لەگەڵ هاتنی ســاڵی تازەوە، ســەراپای وڵاتانی جیهان، ئاهەنگی ئەو رۆژە 
لە سەرەتای چركەساتی درەنگانی شەو دەگێڕن، هەر یەكە بەپێی شێواز و ئامادەكاری 
ئەو ســاڵە بۆ ئەو شــەوە، شــارەكانی وڵاتەكەیان بە جوانترین رووناكی و داری كریسمس 
و دیكــۆر و دیزاینــی رەنگاورەنــگ دەڕازێننــەوە، هەروەها شــوێنێكیش تەرخان دەكرێت 
بــۆ كردنــەوەی یــاری ئاگرینــەكان )Fireworks(، وەك نەریتێكــی بــاو لە هەموو 
وڵاتێكــدا لەگــەڵ هاتنــە خــوارەوەی ژماردنی )10( بۆ )1( دەســت بە نمایشــكردنی 
ئــەو یارییــە ئاگرینانــە دەكرێــت، بەهــۆی ئەو رەوشــە نا لەبارەی كوردســتان و شــەڕی 
تیرۆریستان و شەهیدانی ئەو كۆمەڵە پێشمەرگەیە، لە كوردستان بە شێوەیەكی گشتی 
یاریــی ئاگریــن نمایــش نەكــرا، وەك رێزێــك بۆ كەســوكاری ئــەو شــەهیدانەی لە پێناو 
كوردستان خۆیان بەخت كرد، لە وڵاتانی جیهانیش بەپێی پێگەی جوگرافی یەكەمین 
وڵات )نیوزیلەنــدا( بــوو كــە ســەری ســاڵی تــازەی كــردەوە، دوا وڵاتیــش كەنەدایە كە 
دەكەوێتــە كیشــوەری ئەمریــكا، بــەڵام جوانتریــن یارییە ئاگرینەكانــی وڵاتانی جیهان، 
شــەوی ســەری ســاڵی وڵاتی ئوستڕاڵیا بوو، كە نمایشــەكەیان لە شێوەی شەپۆڵ بوو، 
شــوێنی كردنەوەی یاری ئاگرینی گشــتی لەســەر پردی )هاربۆر( و )ئۆپێرا هاوس( 
بــوو، نمایشــەكە جوانتریــن و سەرنجڕاكێشــترین بوو، ماوەكەشــی )12( خولەك بوو، بە 
میوزیك و گۆرانییەكانی )پرینیس ئەند دەیڤەد بۆوی( نمایشەكە ئەنجام درا، دووەمین 
جوانترین یاری ئاگرینی، نمایشــی ســەری ساڵی وڵاتی بەریتانیا كە لە شاری لەندەن 
نزیــك كاتژمێــری بێگ بین ســازكرا، ســێیەمین جوانترین یــاری ئاگرینیش بەر وڵاتی 

چین كەوت كە لە شاری هۆنگ كۆنگ ئاسمانی ئەو وڵاتەی پێی رازێنرایەوە. 

شایان

و  ژیــان  دەســتكاری  دەوروبــەرت  كەســانی  مەهێڵــە 
بڕیارەكانــت بكــەن. ئەگــەر دەتەوێــت ســەرجەم شــتەكان 
لەبەرژەوەنــدی تــۆدا بــن، دەبێــت زیاتــر هــەوڵ بدەیــت، 
لەبەر ئەوەی ناكرێت بەم شــێوەیە و بە ئاســانی ســەرجەم 
خەونەكانت بهێنیتەدی، ئەوە پێویستی بە هەوڵدانی زیاتر 

هەیە.

كەوان

شایستەی لەوە زیاتری تا پێگە و كارەكانت بە جوانی 
بــەڕێ بكەیــت، بۆیە ئازاتربەو مەترســە. چەند گرفتێك 
دەبنــە هــۆكاری دڵتەنگی كەســانی خاوەنی ئــەم بورجە، 
بــەڵام ناكرێــت بــێ هیوا بــن، لەبــەر ئەوەی ئــەوەی بەوە 
ناسراون كە توانایان هەیەو بە ئاسانترین شێوە چارەسەری 

گرفتەكانیان دەكەن.

گۆزە

خــاوەن بیرۆكــەو كاری جوانی، بەڵام زۆرجار بەخت لە 
دژت دەوەســتێت، هەوڵی باشــكردنی ژیانت بدە، ئەمەش 
یارمەتیــت دەدات بــۆ دەســتپێكردنی چەنــد پڕۆژەیەكــی 
داهاتــوو  هەفتــەی  لەســەرەتای  لەوانەیــە  گرنــگ، 

هەواڵێكی زۆر گرنگ و خۆشت پێبگات.

دووپشك

ئــەوەی مەبەســتتە لەئێســتادا ئەنجامــی بــدە، 
هەوڵەكانت جێگەی خۆیان دەگرن و تۆش ئاسوودە 
دەبیــت، ئێســتاش هیوا هەیــە بۆ ئاســاییبوونەوەی 
پێوەندی نێوان خۆت و هاوڕێكەت، ئەویش ئارەزوو 
دەكات قسەت لەگەڵ بكات، دەتوانن زیاتر لەجاران 

پێوەندیی نێوانتان بەهێز بكەن.

گیسك

هەســتێكت بــۆ دروســت بــووە كــە زۆربــەی كارەكانت 
زاڵ  هەســتەتدا  ئــەو  بەســەر  بــەڵام  دەهێنــن،  شكســت 
بــە و هەنگاوەكانــت جێبەجــێ بكــە. وا هەســت ئەكــەی 
كەســی بەرامبــەر تــۆی لەیاد كــردووە و وەك جاران تۆی 
خــۆش ناوێــت، ئــەم هەســتە لەبیــر بكــە، لەبــەر ئــەوەی 
خۆشەویستییەكەی كەم نەبۆتەوەو هەر تۆی خۆشدەوێت.

نەهەنگ

وێــڕای كێشــەكان، بــەڵام كەســێكی زیــرەك و لێهاتــووی 
و دەتوانــی كێشــەكانت بەئاســانی چارەســەر بكەیــت، مەرج 
نییــە هەمــوو هاوڕێیــەك هاوڕێی راســتەقینە بێــت، ئەگەر 
سەركەوتنت بەدەست نەهێنا، واز مەهێنە و بەردەوام بە تاكو 
پێــی دەگەیــت، زیاتر خۆشەویســتی بە كەســی بەرامبەرت 

ببەخشە. 

